
Z. Sekretar i Përgjithshëm,  

Ju drejtohemi me rastin e ngjarjeve, të cilat në masë të madhe i kanë kontribuuar 

kredibilitetit të Gjykatës Penale Ndërkombëtare të ish-Jugosllavisë (GJPNJ). E fundit në 

radhën e ngjarjeve të tilla është letra e gjyqtarit të GJPNJ, Frederik Harhoffit, e botuar në 

datën 13 qershor në revistën daneze BT. Gjyqtari Harhof, në letrën e tij paraqet 

njohuritë dhe dyshimet e tij në lidhje me ndikimin e palejueshëm të gjyqtarit dhe të 

kryetarit të GJPNJ Theodor Meron në gjyqtarët e tjerë gjatë procesit të të vendosurit në 

tri lëndë para GJPNJ: në lëndët Gotovina dhe të tjerë, në lëndën Perishiqi dhe në 

lëndën Stanishiqi dhe Simatoviqi.  

Fjalët e gjyqtarit Harhoff në opinionin e ish-Jugosllavisë, posaçërisht në bashkësitë e 
goditura nga lufta, janë pranuar si dëshmi mbi evazionin e drejtësisë para gjykatës më 
të rëndësishme të KB-ve. Kësaj i kontribuon edhe fakti se publikimi i kësaj letre 
përputhet me trendin negativ të humbjes së besimit në GJPNJ si dhe me kontributin e 
saj në vendosjen e drejtësisë për krimet e kryera në ish-Jugosllavi. E tëra ka pasuar pas 
aktgjykimeve ndaj lëndëve të cekura. Ekziston përshtypja se edhe dyshimet, të cilat janë 
shfaqur në publik në lidhje me parregullsinë e procesit të sjelljes së aktgjykimeve në 
lëndët e cekura,  i shembin të arriturat, edhe ashtu modeste, në vendosjen e drejtësisë 
tranzicionale në rajonin e ish-Jugosllavisë.  

Duke u nisur nga bindja se trashëgimia e GJPNJ në masë të madhe ndikon në procesin 
e ballafaqimit me të kaluarën e, me këtë, edhe në shanset për një paqe të qëndrueshme 
në tërë rajonin, nënshkruesit e kësaj letre e vënë në pah se puna e GJPNJ sot është 
nën hijen e dyshimeve të kualifikuara në pavarësinë dhe paanshmërinë e procesit të të 
vendosurit gjyqësor në disa prej aktgjykimeve të sjella kohët e fundit. Mundësia se disa 
nga gjyqtarët e GJPNJ në procedurat e vendosjes mbi përgjegjësinë për krimet më të 
rënda të kryera në ish-Jugosllavi janë udhëhequr nga interesat dhe motivet, të cilat janë 
të papërputhshme me parimet e drejtësisë dhe të së drejtës humanitare ndërkombëtare, 
seriozisht e rrënon autoritetin e GJPNJ, por edhe të KB-ve si themelues të saj.  

Gjyqtari Harhoff, që nga momenti i botimit të letrës e deri në ditën e sotme nuk e ka 
kundërshtuar autenticitetin e saj dhe as që ka hequr dorë nga qëndrimet e shqiptuara. 
Nga ana tjetër, deri në ditën e sotme nuk është dhënë përgjigje në të vetmen pyetje të 
hapur, me fjalë të tjera në çështjen e autenticitetit të pohimeve të shkruara në te. Për 
këtë arsye, kërkojmë nga Ju që, në mungesë të procedurës të paraparë me Statutin e 
GJNPJ, ta shfrytëzoni autoritetin tuaj dhe të urdhëroni zhvillimin e një hetimi urgjent dhe 
të themeltë, i cili në mënyrë të saktë do të konstatojë nëse ka pasur shkelje të 
dispozitave 12 dhe 13 të Statutit të GJPNJ, e cila garanton pavarësinë e gjyqtarëve, 
paanshmërinë e tyre, integritetin dhe cilësi të larta morale. Pa zhvillimin e një hetimi të 



tillë dhe pa prezantimin publik të rezultatit, dyshimet në drejtësinë e GJPNJ përherë do 
të karakterizojnë punën e këtij institucioni të rëndësishëm të së drejtës ndërkombëtare. 
Me këtë, në mënyrë të pakthyeshme do të kthehet mbrapa edhe zhvillimi i drejtësisë 
ndërkombëtare në tërësi dhe do të vihen në pyetje të arriturat e saj të padyshimta në dy 
dhjetëvjetëshat e fundit.  

